
Foreword 

The papers compiled in these e-proceedings are papers presented online at Technology, 

Science, Social Sciences and Humanities International Conference 2022 (TeSSHI 2022) held on 

30 June 2022 at Universiti Teknologi MARA (UiTM) Cawangan Kedah, Kedah, Malaysia. With 

the theme, Reengineering Knowledge and Creativity for Global Excellence, the conference 

has brought together presenters of diverse background who shared their conceptual and 

empirical papers in broad areas that are subsumed under the fields of Technology, Science, 

Social Sciences and Humanities. These e-proceedings comprise current researches that were 

undertaken with the rigorous endeavour of knowledge enhancement to ensure that the world of 

academia will continue to flourish. It is thus hoped that readers will significantly benefit from 

knowledge contained in these proceedings. 

 

TeSSHI 2022 and these e-proceedings would not have been possible without the great efforts 

from the presenters, and the generous support from the TeSSHI 2022 committee members and 

the Rector of UiTM Cawangan Kedah, Prof. Dr. Mohamad Abdullah Hemdi. A heartfelt gratitude 

is extended to all involved. It is hoped that these e-proceedings will be an impetus to stimulate 

futher studies and research that benefit the society at large. 

ABSTRAK 
 

Syaitan dalam semua kepercayaan dan agama ialah raja segala kejahatan dan ia juga ketua 
kepada roh-roh yang jahat. Dalam al-Quran, syaitan dilakarkan melalui kalimah al-syaitan dan 
direkodkan sebanyak 70 kali frekuensi kekerapan dalam bentuk tunggal. Selain itu, terdapat juga 
lafaz-lafaz lain berkait dengan syaitan direkodkan dalam al-Quran. Perbincangan tentang lafaz 
syaitan atau lafaz-lafaz berkaitan telah dibangkitkan secara ilmiah oleh para pengkaji terdahulu dan 
tradisi tersebut diteruskan hingga kontemporari ini. Perbahasan dari perspektif bahasa Arab 
terhadap lafaz-lafaz berkaitan dengan syaitan khususnya masih kurang diberikan perhatian kerana 
terdapat saki-baki lafaz belum dibincangkan. Justeru, kajian ini bertujuan menganalisis teknik retorik 
lafaz-lafaz berkaitan dengan syaitan dalam al-Quran. Kajian ini kajian kualitatif yang 
mengaplikasikan reka bentuk analisis tekstual. Al-Quran menjadi korpus utama kajian dan analisis 
kajian dihuraikan secara deskriptif. Sebanyak empat lafaz yang berkaitan dengan syaitan dikenal 
pasti dan dianalisis berpandukan disiplin ilmu retorik Arab. Dapatan kajian menunjukkan lafaz-lafaz 
berkaitan syaitan menyerlahkan teknik-teknik retorik dalam menyampaikan mesej dan dapat 
diserlahkan melalui teknik nazm, al-hazf wa al-zikr, celaan, penegasan dan uslub al-khabari. Teknik-
teknik ini dapat membantu para pembaca untuk lebih menghayati serta memahami mesej di sebalik 
lafaz-lafaz tersebut.  

 
Kata kunci: Syaitan, retorik, al-Quran, teknik 

 
 

ABSTRACT 
 

Satan in all beliefs and religions is the king of all evil and also the head of evil spirits. In the 
Quran, satan is stated through the word al-syaitan and recorded 70 times the frequency in a single 
word. In addition, there are also other words related to satan mentioned in Quran. The discussions 
of word satan or related to satan have been raised by scholars and it’s continuing until contemporary. 
The discussions from Arabic language perspective through the words related to satan is still given 
less attention because there are words not yet discussed. However, this study intends to analyze 
the rhetorical techniques of words related to satan in the Quran. This study mostly relies on 
qualitative approach that applies textual analysis design. Quran is the main corpus of the study, and 
the analysis of the study is described descriptively. A total of four words related to satan identified 
and analyzed based on the discipline of Arabic rhetoric. The findings indicate that the words related 
to satan show its rhetorical techniques and can be proven through nazm technique, al-hazf wa al-
zikr and uslub al-khabari. These techniques can help readers to better appreciate and understand 
the message behind the words. 
 
 Keywords: Satan, rhetoric, quran, technique 

PENGENALAN 
 

Syaitan dalam al-Quran merupakan makhluk dari alam jin. Pada peringkat awal, golongan ini 
menyembah Allah dan berada di langit bersama para malaikat. Kemudian, mereka ingkar ketika 
diperintahkan oleh Allah untuk sujud kepada Nabi Adam (al-Ashqar, 1978).  

Beriman atau mempercayai wujudnya makhluk halus dan perkara ghaib adalah teras kepada 
akidah mukmin. Firman Allah dalam surah al-Baqarah: 

ا رَزَقْنَاهُمْ ينُفِقوُن  لْمُتَّقِينَ . الَّذِينَ يؤُْمِنوُنَ بِالْغَيْبِ وَيقُِيمُونَ الصَّلاةَ وَمِمَّ  ذلَِكَ الْكِتاَبُ لاَ رَيْبَ فيِهِ هُدًى ل ِ
Kitab al-Qur’an ini tidak ada sebarang syak padanya (tentang datangnya dari Allah dan 

tentang sempurnanya); ia pula menjadi petunjuk bagi orang-orang yang (hendak) bertaqwa. Iaitu 
orang-orang yang beriman kepada perkara-perkara yang ghaib dan mendirikan (mengerjakan) 
sembahyang serta membelanjakan (mendermakan) sebahagian dari rezeki yang Kami berikan 
kepada mereka (al-Baqarah 2: 2-3) 

Mempercayai kewujudan makhluk halus yang jelas termaktub dalam al-Quran merupakan satu 
kewajipan bagi orang mukmin. Syaitan, jin, Iblis ialah perkara ghaib yang wajib dipercayai akan 
kewujudannya. Ia makhluk yang diciptakan Allah tidak berjisim dan tidak dapat dilihat atau dirasa 
dengan pancaindera. Asal kejadian jin, syaitan dan Iblis ialah daripada api. Syaitan ialah golongan 
jin. Ia makhluk Allah yang diciptakan daripada api dan disifatkan dengan pelbagai sifat. Alam ghaib 
ialah alam yang tidak dapat dilihat dan dikesan oleh manusia. Di alam ini, wujudnya makhluk yang 
disebut sebagai syaitan, jin dan Iblis. Perbahasan mengenai alam jin dan syaitan disebutkan dalam 
al-Quran dan hadis dengan berbagai-bagai. 

Perkataan syaitan dicatatkan dalam al-Quran menerusi ungkapan al-syaitan. Dari perspektif 

bahasa Arab khususnya, ungkapan al-syaitan berasal daripada kata dasar شَطَنَ     bererti jauh. Al-

Syatn ialah kata terbitan bagi kata dasar  ًشَطَنَهُ يشَْطُنهُُ شَطْنا bererti berpaling dari wajah dan niatnya. Al-
syaitan ialah segala bentuk keangkuhan dan kejahatan dari kalangan jin, manusia dan binatang. 
Dari sudut al-Quran, terdapat lafaz-lafaz lain yang ditujukan kepada syaitan. Antaranya al-waswas 
al-khannas sebagaimana direkodkan dalam surah al-Nas. Justeru, kepelbagaian lafaz berkaitan 
dengan syaitan dalam al-Quran menunjukkan signifikan yang perlu direnungkan bersama. 

Tambahan lagi, pengungkapan lafaz-lafaz berkaitan syaitan dalam al-Quran ini sebenarnya 
mengajak semua manusia dan pembaca untuk menyingkap rahsia di sebalik penggunaannya. 
Lafaz-lafaz tersebut amat diyakini mengandungi mesej yang tersirat di sebalik isi kandungan al-
Quran yang perlu diamati dan dihayati bersama. 

 

 

PERNYATAAN MASALAH 
 
Kewujudan syaitan dalam al-Quran sering dibicarakan dalam bentuk cerita atau kisah dan juga 

kajian umum seperti Qasas al-Quran al-Karim (2002), Qasas al-Anbiya’ (2007) dan Qasas al-
Quraniyyah (2003). Tulisan-tulisan ini menghimpunkan kisah-kisah berkaitan dengan syaitan dalam 
al-Quran. 

Tulisan berbentuk kajian umum pula adalah seperti Iblis Fi al-Quran Wa al-Hadith (2003), 
Talbis Iblis (2002), al-Shaytan Wa al-Insan (2002) dan Alam al-Jin wa al-Shaytan (1978). Semua 
tulisan ini membicarakan tentang kehidupan manusia dan syaitan yang saling berkaitan antara satu 
sama lain. Kajian bertajuk Alam al-Jin wa al-Shaytan (1978) menerangkan bagaimana syaitan 
berada dalam diri manusia. Menurutnya, syaitan berada dalam diri manusia, hati dan fikiran dalam 
keadaan yang tidak diketahui. Ia menggunakan bisikan halus untuk masuk ke dalam hati dan fikiran 
manusia. Dengan bisikan tersebut, ia disebut al-Waswas al-Khannas. Melalui bisikan ini, syaitan 
menyesatkan Adam dan memperdayakannya untuk memakan buah larangan dalam syurga. 

Hujjati (1993) dalam kajiannya ada mengupas tentang lafaz syaitan. Beliau menyatakan 
antara lafaz lain bagi syaitan dalam al-Quran ialah al-rajim. Menurutnya, perkataan al-syaitan 
diulang sebanyak 70 kali kekerapan berbentuk mufrad (tunggal) dalam al-Quran. Dari perkataan 
tersebut, wujud perkataan lain bagi syaitan seperti al-rajim, al-marid dan sebagainya. Kajian tersebut 
diperkukuhkan lagi dengan kajian Abadi (1973) yang menyebut bahawa sebelum Iblis ingkar kepada 
perintah Allah, namanya ialah Azazil. Setelah ingkar untuk sujud kepada Adam, ia bertukar kepada 

syaitan yang derhaka lalu dinamakan sebagai Iblis. Beliau menyatakan bahawa terdapat 70 nama 
Iblis yang keji di dalam al-Quran dan antaranya ialah al-syaitan. 

Seterusnya, kajian bertajuk Ayat-Ayat Syaitan: Membongkar Rahsia Jin, Syaitan Dan Iblis 
Dalam Al-Quran (2012) membicarakan nama-nama syaitan. Beliau berpendapat bahawa al-Quran 
dan sunnah menjelaskan beberapa nama jin dan syaitan bersama tugas mereka masing-masing. 
Antaranya ialah iblis, banna’ (pakar pembina), qarin (pendamping), khanzab (pengacau solat) dan 
walahan (pengacau wuduk). Setiap nama tersebut menggambarkan tugas mereka yang dilakukan 
oleh jin dan syaitan. 

Huda dan Idris (2019) ada mengupas berkenaan kata kerja waswasa yang dikaitkan dengan 
bisikan halus syaitan. Kata kerja ini direkodkan dalam ayat 20 surah al-A’raf, ayat 16 surah Qaf dan 
ayat 5 surah al-Nas. Ia merujuk kepada bisikan syaitan dan manusia. Menurutnya, kehalusan makna 
daripada kata kerja tersebut ialah keserasian antara makna kata kerja dan struktur binaannya. 
Pengulangan huruf sin dan wau dalam kata kerja ini menggambarkan suara bisikan halus yang 
berulang-ulang. Bisikan yang disandarkan kepada syaitan ialah suara bisikan halus syaitan yang 
dibisik ke hati anak Adam secara halus. 

Perbincangan yang dilontarkan oleh Kazim dan Idris Hadi (2019) ini disokong oleh kupasan 
ilmiah oleh Fauziah et al. (2020). Dalam perbahasan tersebut, beliau mengupas tentang kata kerja 
mudhari’ yang berkait rapat lafaz al-syaitan dalam al-Quran. Terdapat 62 kata kerja mudhari’ dalam 
43 ayat al-Quran berkait dengan lafaz al-syaitan. Apabila lafaz al-syaitan dan al-shayatin 
diungkapkan dengan kata kerja mudhari’ menjadi fa’il (pelaku), ia menerangkan tentang metod 
syaitan dari kalangan jin dan manusia mengajak manusia kepada kegelapan. Sekiranya lafaz al-
syaitan dan al-shayatin diungkapkan dengan kata kerja mudhari’ sebagai maf’ul bih, ayat itu 
menerangkan tentang larangan daripada mengikut jejak langkah syaitan dan penyembahan 
terhadapnya. Perbincangan yang dibangkitkan ini bertujuan menghuraikan pemilihan perkataan 
dalam ayat-ayat kata kerja mudhari’ yang berkait dengan lafaz al-syaitan dalam al-Quran.         

Berpandukan perbincangan yang telah diketengahkan ini, kupasan terhadap lafaz syaitan 
dalam al-Quran menerusi aspek bahasa Arab masih diteruskan hingga ke hari ini. Namun, 
pengkajian tersebut masih jurang dari aspek pengkajian bidang lain yang masih boleh diteruskan 
dan diperluaskan lagi. Selain aspek bahasa, lafaz syaitan dalam al-Quran masih lagi mempunyai 
lompangan yang boleh diperhalusi menerusi lafaz syaitan, jin, Iblis atau lafaz-lafaz lain yang 
berkaitan. Malah, ia boleh diperhaluskan kepada bidang pengkajian yang lebih baru lagi seperti 
elemen retorik dan sebagainya. Kelompangan ini boleh diketengahkan secara akademik dalam 
kajian ini untuk lebih memperincikan lagi teknik retorik di sebalik pengungkapan lafaz berkaitan 
syaitan dalam al-Quran.  

 

 
KAEDAH ANALISIS MENURUT ILMU RETORIK 
 

Pada dasarnya, pengungkapan yang dilakukan dalam kajian ini berteraskan kepada aspek 
retorik yang telah digarab oleh tokoh dan sarjana retorik. Sehubungan itu, aspek pengungkapan ini 
merangkumi empat perkara berikut: 
 
1) Kesesuaian Pemilihan Kosa Kata Dalam Pembentukan Ungkapan (Fasahah) 
 

Aspek fasahah merupakan aspek yang amat serius dan penting dalam kesenian ilmu 
balaghah. Ia berkait dengan unsur-unsur keindahan dalam perkataan dan perkaitan antara dengan 
makna. Perkara ini amat mendapat perhatian hebat di kalangan para sarjana balaghah terutamanya 

al-Jurjani (471H). Antara contoh yang dikupaskan oleh beliau dalam perkara ini ialah perkataan  َقَال 
dan  َقِيل. 

Kedua-dua perkataan tersebut mempunyai nilai makna yang sama sekiranya ia tidak berada 
dalam ayat. Akan tetapi, apabila ia berada dalam ayat mengikut kepada kondisi dan konteks ayat ia 
membawa kepada pemilihan perkataan yang lebih tepat antara kedua-duanya. Hal seumpama ini 
dapat dilihat menerusi ayat dari surah Hud: 

ِ وَقِيلَ بعُْدًا ل ِلْقوَْمِ الظَّالِمِينَ وَقِيلَ يَا أرَْضُ ابْلَعِي مَآءَكِ وَيَا سَمَآءُ أقَْلِعِي وَغِيضَ ا لْمَآءُ وَقضُِيَ الأمَْرُ وَاسْتوََتْ عَلَى الجُودِي   

“Dan (setelah binasanya kaum kafir itu) diperintahkan kepada bumi dan langit dengan berkata: 
Wahai bumi telanlah airmu dan wahai langit berhentilah dari curahan hujanmu. Dan (ketika 
itu) surutlah air serta terlaksanalah perintah (Allah) itu. Dan bahtera Nabi Nuh itupun berhenti 
di atas gunung Judi serta diingatkan (kepada kaum kafir umumnya bahawa): Kebinasaanlah 
akhirnya bagi orang-orang yang zalim” (Hud 11: 44) 

 

Dalam konteks ayat ini, pengungkapan قيل lebih menepati berbanding dengan قال kerana ia 

bersesuaian dengan kehendak ayat. Penggunaan قيل dikatakan lebih sesuai dalam struktur ayat 
tersebut kerana pelaku iaitu Allah tidak dapat dilihat dengan pandangan biasa. Justeru, penggunaan 
kata kerja berbentuk mabni li al-majhul dalam ayat lebih tepat diaplikasikan menurut konteks 
penggunaan tatabahasa Arab.  

Dari aspek yang lain pula, al-Jurjani (471H) amat menitikberatkan tentang soal nazm yang 
melibatkan sesuatu lafaz, makna dan kontekstual. Menurutnya, aspek nazm ini saling berkait rapat 
dengan lafaz-lafaz yang digabungkan dalam sesuatu ungkapan dan ia dapat dilihat menerusi 
penghuraiannya terhadap ayat dari surah Maryam yang berbunyi: 

ِ شَقِيًّا  أسُْ شَيْباً وَلَمْ أكَُنْ بِدُعَآئكَِ رَب  ِ إِن ِي وَهَنَ العظَْمُ مِن ِي وَاشْتعَلََ الرَّ  قَالَ رَب 
 

“Ia merayu dengan berkata: Wahai Tuhanku! Sesungguhnya telah lemahlah tulang-tulangku 
dan telah putih melepaklah uban kepalaku dan aku-wahai Tuhanku-tidak pernah merasa 
hampa dengan doa permohonanku kepadaMu” (Maryam 19:4) 

 

Fokus utama penghuraian ayat ini ialah menerusi ungkapan شَيْباًشْتعَلََ  وَا أسُْ  الرَّ  yang 

menyerlahkan jalinan antara dua perkataan iaitu  ََاشْتعَل dan  ُْأس  Dalam hal ini, al-Quran .الرَّ

menggunakan kata kerja  ََاشْتعَل (menyala) yang disandarkan kepada  ُْأس  untuk melihat hubungan الرَّ

atau perkaitan dengan perkataan  ْباًشَي  (uban). Penggunaan kata kerja tersebut pada asalnya ialah 
untuk api. Dalam ayat ini, ia menggambarkan makna rambut yang telah memutih pada kepala. Ia 
menerangkan keadaan kepala yang sudah diratai dengan rambut putih pada seluruh bahagian 
dengan cepat seperti menyalanya api dengan cepat. Tiada seurat pun rambut yang masih berwarna 
hitam. Keistimewaan ungkapan tersebut dikaitkan dengan penggunaan kata kerja  َاشْتعََل yang 

meminjamkan maknanya untuk diungkapkan  ُْأس  Justeru, gandingan antara kedua-dua perkataan .الرَّ
ini memberikan satu makna yang kuat terhadap perkataan ًشَيْبا dalam ayat.  
 
2) Kesesuaian Pemilihan Unsur Morfologi dan Sintaksis dalam Pembentukan Ungkapan 
(Ma’ani) 
 
a) Al-Taqdim wa al-Ta’khir 

Dalam aspek ma’ani pula, pengungkapan sesuatu lafaz dapat diperhalusi dalam usaha 
merungkaikan keindahan maksud di sebalik lafaz tersebut. Antara aspek keindahan yang dapat 
diperhatikan ialah al-taqdim wa al-ta’khir sebagaimana dikupas oleh al-Zamakhshari (1998) dalam 
surah al-Ikhlas: 

 وَلمَْ َيكَُن لَّهُ كُفوًُا أحََد  
“Dan tidak ada sesiapapun yang serupa denganNya” (al-Ikhlas 112: 4) 

 

Melihat kepada ayat ini, perkataan  ُلَه didahulukan (taqdim) posisi kedudukan dan diletakkan 

antara perkataan  ْيَكُن dan كُفوًُا. Namun, ayat tersebut pada asalnya berbunyi  ُكُفوًُا لَه أحََد    .وَلمَْ َيكَُن 

Perubahan asal perkataan  ُلَه kepada posisi yang baru ini membawa perubahan makna kepada 

takhsis (pengkhususan). Dalam konteks ayat tersebut, perubahan perkataan  ُلَه sebenarnya 
menyerlahkan satu pemahaman yang halus dan spesifik. Pertama, ia menjadi pengkhususan 
kepada satu tuhan sahaja iaitu Allah tentang zat Allah tidak boleh diserupai dengan apa jua 

sekalipun. Partikel  ْلَم tersebut jelas menunjukkan ia satu bentuk penafian yang menafikan 
persamaan dan jenis bentuk tuhan. Kedua, ia menafikan tentang kewujudan tuhan yang lain sejak 
azali hingga kini dan selamanya.  

b) Al-Hazf wa al-Zikr   

Dalam aspek al-hazf, al-Jurjani (471H) memberikan penghuraian menerusi contoh dalam 
ayat dari surah al-Qasas: 

عَآءُ  نَ النَّاسِ يسَْقوُنَ مِن دُونِهِمُ امْرَأتَيَْنِ تذَوُدَانِ قَالَ مَاخَطْبكُُمَا قَالتَاَ لاَ نسَْ قِى حَتَّى يصُْدِرَ الر ِ ةً م ِ ا وَرَدَ مَآءَ مَدْينََ وَجَدَ عَلَيْهِ أمَُّ وَلَمَّ
 وَأبَوُنَا شَيْخ  كَبِير  

 
“Dan ketika dia sampai di telaga air negeri Madyan, ia dapati di situ sekumpulan orang-orang 
lelaki sedang memberi minum (binatang ternak masing-masing), dan ia juga dapati di sebelah 
mereka dua perempuan yang sedang menahan kambing-kambingnya. dia bertanya: Apa hal 
kamu berdua? Mereka menjawab: Kami tidak memberi minum (kambing-kambing kami) 
sehingga pengembala-pengembala itu membawa balik binatang ternak masing-masing dan 
bapa kami seorang yang terlalu tua umurnya” (al-Qasas 28: 23) 

 
Menurutnya, terdapat maf’ul yang dibuangkan pada empat tempat dalam ayat iaitu perkataan 

 Namun demikian, keempat-empat maf’ul ini tidak disebut dalam ayat dan .مواشيهم atau أغنامهم
kekuatan maksud ayat pula terletak pada ungkapan kata kerja secara mutlak. Oleh yang demikian, 
penyembunyian maf’ul dalam konteks ayat keseluruhannya memberikan satu ketajaman idea atau 
fikiran jelas tentang situasi yang sedang berlaku dan juga sifat akhlak terpuji Nabi Musa pada ketika 
itu. Bahkan, ia lebih menyerlahkan lagi maksud tersirat yang digambarkan melalui ungkapan kata 

kerja dalam ayat iaitu سقى dan  ِتذَوُدَان. 
 
c) Uslub al-Insha’iyyah 

Pengungkapan sesuatu lafaz atau perkataan menerusi aspek uslub al-insha’iyyah amat 
mempengaruhi maksud yang tersirat di sebalik sesuatu ayat. Gaya bahasa ini terbahagi kepada dua 
bahagian iaitu insha’ talabi dan ghayr talabi. Kedua-duanya mempunyai gaya bahasa tersendiri 

antaranya التمني dan ia dapat dilihat pada contoh penghuraian yang dikupas oleh al-Zamakhshari 
(1998) menerusi ayat dari surah al-Furqan: 

سُولِ سَبِيلاً. يَا وَيْلَ  تِى لَيْتنَِي لَمْ أتََّخِذْ فلُانَاً خَلِيلاً يوَْمَ يَعضُُّ الظَّالِمُ عَلَى يَدَيْهِ يَا لَيْتنَيِ اِتَّخَذْتُ مَعَ الرَّ  
 

“Dan (ingatkanlah) perihal hari orang-orang yang zalim menggigit kedua-dua tangannya 
(marahkan dirinya sendiri) sambil berkata: Alangkah baiknya kalau aku (di dunia dahulu) 
mengambil jalan yang benar bersama-sama Rasul? Wahai celakanya aku, alangkah baiknya 
kalau aku tidak mengambil si dia itu menjadi sahabat karib!” (al-Furqan 25: 27-28) 

 
Intipati daripada ayat ini menyatakan bahawa orang-orang yang menzalimi dirinya 

mengharapkan bahawa sekiranya mereka mendampingi rasul, mengambil jalan tang benar 
bersamanya. Apabila dibacakan ayat ini, seolah-olah dapat dirasakan satu keluhan kuat yang 

membayangkan penyesalan yang amat sangat. Melihat pada ungkapan   يَا وَيْلَتِى , ia satu jeritan yang 
menunjukkan penyesalan kerana tidak mengikuti jalan orang-orang beriman. Penyesalan tersebut 
mengungkapkan bahawa mereka telah mengambil jalan yang sesat. Seolah-olah ayat Al-Qur’an ini 
satu ejekan terhadap keadaan yang menimpa mereka yang menzalimi diri sendiri. Mereka 
mengharapkan satu hari untuk memperbaiki apa yang telah rosak. 

Gaya bahasa yang seterusnya adalah berbentuk istifham (pertanyaan) yang dihuraikan oleh 
al-Jurjani (471H) sepertimana termaktub dalam surah al-Taubah 9: 70: 

الْمُؤْتفَِكَاتِ ألََمْ يَأتِْهِمْ نَبَأُ الَّذِينَ مِن قَبْلِهِمْ قوَْمِ نوُحٍ وَعَادٍ وَثمَُودٍ وَقوَْمِ إِبْرَاهِيمَ وَأصَْحَابِ مَدْينََ وَ   
 

“Bukankah telah datang kepada mereka berita orang-orang yang terdahulu daripada mereka 
iaitu kaum Nabi Nuh dan Aad dan Thamud dan kaum Nabi Ibrahim dan penduduk negeri 
Madyan serta negeri-negeri yang telah dibinasakan?” (al-Taubah 9: 70) 

 

Beliau menyebut bahawa gaya bahasa pertanyaan dalam ayat ini berbentuk ketetapan (اثبات )  
dan ia menggalakkan diri sendiri supaya mengambil pengajaran daripada ayat tersebut. Pertanyaan 

yang diajukan dalam ayat ialah satu bentuk pertanyaan berunsurkan ketetapan dan celaan. Ia 
ditujukan kepada golongan kafir dan munafiq pada zaman Nabi Muhammad dengan menyebutkan 
kepada mereka kaum-kaum dari kalangan umat terdahulu sebelum mereka yang telah sesat serta 
kufur ingkar. Kisah-kisah umat terdahulu telah disampaikan kepada golongan kafir dan juga munafiq 
pada zaman Nabi Muhammad. Justeru, gaya bahasa pertanyaan ini disebut istifham taqriri yang ia 
merujuk kepada penutur yang menyampaikan persoalan ditimbulkan itu dengan penuh pengakuan, 
ketetapan dan pengiktirafan dengan apa yang diketahuinya.  

 
3) Penggunaan Gaya Bahasa Tertentu untuk Membuatkan Pembaca atau Pendengar 
Terkesan Dengannya (Badi’) 
 
a) Al-Tibaq 

Kesenian gaya bahasa al-tibaq ini banyak terkandung dalam al-Quran dan boleh dikatakan 
bahawa kesenian balaghah dari sudut badi’ mampu memberikan kesan pada pendengar atau 
pembaca. Menerusi aspek gaya bahasa ini, contoh yang dapat dilihat ialah dalam surah al-Kahfi 18: 
2-4: 

الِحَاتِ أنََّ لَهُمْ أجَْرًا حَ سَناً.  مَاكِثِينَ فِيهَا أبََدًا. وَينُذِرَ الَّذِينَ قَالوُا   رَ الْمُؤْمِنِينَ الَّذِينَ يَعْمَلوُنَ الصَّ ن لَّدُنهُ وَيبُشَ ِ قَي ِمًا لِ ينُذِرَ بَأسًْا شَدِيدًا م ِ
 اتَّخَذَ اللهُ وَلَدًا 

 
“(Bahkan keadaannya) tetap benar lagi menjadi pengawas turunnya Al-Qur’an untuk memberi 
amaran (kepada orang-orang yang ingkar) dengan azab yang seberat-beratnya dari sisi Allah 
dan memberi berita gembira kepada orang-orang yang beriman yang mengerjakan amal-amal 
soleh bahawa mereka akan beroleh balasan yang baik. Mereka tinggal tetap dalam (balasan 
yang baik) itu selama-lamanya. Dan juga Al-Quran itu memberi amaran kepada orang-orang 
yang berkata: Allah mempunyai anak” (al-Kahfi 18: 2-4) 

 

Gaya bahasa ini dapat diperhatikan pada perkataan  ِرِ ينُذ  dan  ِر  dalam ayat ini. Perkataan يبُ ش  

رِ   dalam ayat yang berbentuk ancaman ini ditujukan kepada orang-orang kafir dan ia merupakan ينُذ 
antara matlamat penurunan al-Quran iaitu dengan memberikan peringatan dan amaran kepadad 
sesiapa sahaja yang ingin menjauhkan daripada jalan Allah. Amaran dan peringatan yang diberikan 
itu mengandungi rahmat daripadaNya. Ada sebahagian manusia yang tenggelam dengan 
keindahan dunia maka datanglah ketakutan dan peringatan untuk menyedarkan hati mereka supaya 
mereka mengambil iktibar dan bertaubat kembali kepada Allah.  

Jika diperhatikan pada ayat tersebut, Allah datangkan amaran dan peringatan kemudian 

ditampilkan amaran khusus dalam ayat وَينُذِرَ الَّذِينَ قَالوُا اتَّخَذَ اللهُ وَلَدًا. Antara kedua-dua amaran tersebut 
terselitnya satu berita gembira untuk orang-orang yang beriman. Maka, dapat dilihat bagaimana 
Allah menghimpunkan peringatan tersebut kemudian diikuti dengan berita gembira. Amaran yang 
disebutkan dalam ayat adalah ringkas manakala berita gembira dipaparkan secara terperinci (al-
Zamakhshari, 1998). 
 
 
METODOLOGI 
 

Kajian ini kajian kualitatif menggunakan reka bentuk analisis dokumen. Penelitian utama 
difokuskan kepada al-Quran yang menjadi korpus kajian untuk mengenalpasti dan lafaz-lafaz 
berkaitan dengan syaitan.  

Sebanyak empat lafaz yang berkaitan dengan syaitan dikenal pasti untuk dihuraikan. Lafaz-
lafaz tersebut berpandukan kepada pandangan yang dilontarkan oleh para pengkaji seperti Hujjati 
(1993), al-Aqad (1985), al-Ashqar (1978), Abadi (1973) dan Abdullah Bukhari (2012). Semua lafaz 
dipilih daripada sembilan ayat al-Quran dari tujuh surah berlainan iaitu al-Nisa’, al-A’raf, al-Hajj, al-
Saffat, al-Zukhruf, al-Qasas dan Qaf. Pemilihan ayat dan surah tersebut turut dibantu oleh Mu’jam 
al-Mufahras li Alfaz al-Quran (2001) yang memuatkan glosari perkataan al-Quran yang disusun 
mengikut susunan huruf bermula dari konsonan huruf Alif hingga Ya’. Dari setiap konsonan huruf 

tersebut, disenaraikan ayat-ayat al-Quran yang mengandungi lafaz-lafaz berkaitan dengan syaitan 
mengikut ayat, nama surah, juzuk dan frekuensi kekerapannya.  
 

Langkah seterusnya dilanjutkan dengan proses analisis berbentuk deskriptif. Analisis lafaz-
lafaz berkaitan dengan syaitan akan dihuraikan berlandaskan kepada beberapa disiplin ilmu iaitu 
leksikografi Arab untuk memperhalusi asal usul perkataan berdasarkan kamus klasik Arab yang 
disusun oleh Ibn Manzur (1999). Perbincangan diteruskan dengan aspek retorik yang menjadi 
kriteria utama korpus kajian. Analisis retorik akan bersandarkan kepada ilmu balaghah yang disusun 
oleh al-Jurjani (471H) merangkumi skop ilmu bayan, ma’ani dan badi’. 
 
 
DAPATAN DAN PERBINCANGAN 
 

Hasil penelitian membuahkan hasil dapatan terhadap lafaz-lafaz berkaitan dengan syaitan 
yang termaktub dalam al-Quran. Lafaz yang dimaksudkan ialah marid, qarin, mudhil dan al-nasih 
dan dilampirkan seperti berikut: 
 

Jadual 1 Lafaz-lafaz berkaitan dengan syaitan 

Lafaz Surah Ayat 

Marid al-Nisa’                                                                                                                         117 

Qarin 
al-Nisa’ 38 

al-Zukhruf                    36 
Mudhil al-Qasas 15 

al-Nasih al-A’raf 21 

 
1. Marid 
 

Al-Marid ialah syaitan yang lebih degil dan jahat dan ia direkodkan dalam al-Quran melalui 

dua lafaz iaitu  مارد dan  مريد. Ibn Manzur (1999) menyebut bahawa al-Marid berasal daripada 

perkataan  َمَارِد     مَرَد فهو  وَمَرَادَةً  مُرُودًا  وَمَرِيْد يَمْرُدُ    bererti sombong melampaui batas. Asal bagi Marid 
berasal dari jin dan syaitan. Al-Marid bermaksud syaitan dari kalangan jin dan manusia. Oleh itu, 
boleh dikatakan al-Marid merujuk kepada  syaitan. Dalam rangkap puisi Arab, Jarih (2003) 
menyebut: 
 

خنق الديكة يكثر  لنا صديق مارد  
Dia banyak menjerut ayam Kami ada kawan yang jahat 

 
Rangkap ini menceritakan bagaimana penyair mempunyai seorang sahabat yang jahat. Ia 

sentiasa menjerut ayam. Perbuatan menjerut ayam ini boleh disifatkan sebagai satu sikap yang 
kejam dan jahat. Sikap yang keji seperti ini dilakarkan dalam rangkap tersebut menerusi perkataan 
Marid. Marid dalam rangkap ini menunjukkan sifat yang jahat. Maka, ia boleh disifatkan kepada 
syaitan yang memiliki sifat keji sebagai penderhaka. Perbincangan berkaitan dengan aspek retorik 
dapat dihuraikan seperti berikut: 
 
Surah al-Nisa’ (Ayat 4) 

رِيدًا   إنِْ  يَدْعُونَ مِن دُونِهِ إِلاَّ إِنَاثاً وَإنِ يَدْعُونَ إلَاَّ شَيْطَاناً مَّ
Apa yang mereka sembah yang lain dari Allah itu, hanyalah berhala-berhala (makhluk-makhluk yang 
lemah), dan mereka (dengan yang demikian) tidak menyembah melainkan Syaitan yang derhaka 
(al-Nisa’ 4: 117) 
 
a. Nazm 

Berdasarkan ayat tersebut, dapat dilihat hubungkait antara dua perkataan iaitu lafaz  مريد dan 

 Jalinan antara kedua-dua perkataan ini merungkaikan satu sikap yang ingin .(berhala-berhala) إناث

digambarkan dalam ayat al-Quran tersebut. Seperti yang sedia maklum, berhala dan syaitan ialah 
dua elemen yang tidak dapat dinafikan kerana ia menjurus kepada kekufuran dan kemungkaran. 
 

Pertama, perkataan إناث (berhala-berhala)  digunakan dalam ayat al-Quran ini menjadi simbolik 
kepada sesuatu yang disembah selain Allah. Penyembahan selain Allah diklasifikasikan sebagai 
kekufuran keterlaluan dan bersifat melampau kerana ini bertentangan dengan hakikat ketuhanan 
dan keimanan sebenar. Tuhan sebenar berhak diimani dan disembah ialah Allah sahaja namun, 
apabila berhala dijadikan sebagai penyembahan, ia satu manipulasi terhadap keimanan dalam diri 
kepadaNya.  
 Kedua, perkataan marid digandingkan dengan berhala bertujuan membawa kepada 
pencerahan tersirat dalam gambaran ayat. Perkataan marid ini ditujukan kepada syaitan kerana ia 
adalah taghut iaitu raja kepada segala kejahatan, kekufuran dan kemungkaran. Penyembahan 
terhadap berhala ialah penyembahan dan pemujaan menyimpang dan perlu dijauhi sebagaimana 
firmanNya yang berbunyi: 

 أنَِ اعْبدُُوا اللهَ وَاجْتنَِبوُا الطَّاغُوتَ 
Hendaklah kamu menyembah Allah dan jauhilah Taghut (al-Nahl 16: 36) 

 
Dalam firmanNya yang lain juga ada menyatakan: 

 وَالَّذِينَ اجْتنَِبوُا الطَّاغُوتَ أنَ يَعْبدُُوهَا وَأنََابوُا إلَِى اللهِ لَهُمُ البشُْرَى 
 

“Dan orang-orang yang menjauhi dirinya dari menyembah atau memuja Taghut serta mereka 
rujuk kembali taat bulat-bulat kepada Allah, mereka akan beroleh berita yang 
mengembirakan (sebaik-baik sahaja mereka mulai meninggal dunia)” (al-Zumar 39: 18) 

 

Sehubungan itu, padanan antara perkataan marid dan إناث (berhala-berhala) ini membuahkan 
beberapa mesej. Antaranya ialah penderhakaan keterlaluan yang ditonjolkan melalui berhala dan 
syaitan. Berhala ialah ikon kepada pemujaan syaitan dan syaitan ialah simbol kepada pemujaan 
yang menyimpang serta bepaling tadah dari hakikat keimanan sebenar. Gambaran yang dizahirkan 
melalui ayat ini ditujukan kepada manusia yang bertuhankan penyembahan berhala. Penyembahan 
berhala jelasnya mendorong kepada sifat sombong dalam diri sama seperti syaitan. Akhirnya, ia 
memandu diri manusia kepada penderhakaan yang keterlaluan dan melampaui batas. Demikianlah 
syaitan disifatkan sebagai marid kerana ia makhluk yang amat derhaka serta angkuh sombong.  
 
2. Qarin  
 

Setiap manusia mempunyai saudara kembarnya yang disebut sebagai qarin. Abdullah Bukhari 
(2012) menyebut bahawa syaitan disebut sebagai Qarin. Menurut Ibn Manzur (1999), Qarin berasal 

daripada perkataan يقرن قرنا  قرن  bererti mengikat. Al-Qarin ialah teman, pendamping. Dalam hadis 
riwayat Imam Muslim menyebut: 

لَ بِهِ قرَِينهُُ  مَا مِنْ أحََدٍ إِلاَّ وُك ِ  
“ Tidak seorang pun di antara kamu melainkan telah ada jin yang ditugaskan pemimpinya  
untuk selalu menggodanya” 
 
Perkataan Qarin dalam hadis bererti pendamping dari kalangan malaikat dan syaitan bagi 

setiap manusia. Maka, boleh dikatakan bahawa Qarin lebih merujuk kepada syaitan. Dalam rangkap 
puisi Arab, al-Atahiyyah (1986) menyebut sesuatu yang bersifat pendamping: 
 

 وخير قرين أنت مقترن به  قرين نصيح منصف لقرينه 
Teman yang menasihati bersikap 

adil baginya 
Sebaik-baik teman ialah awak yang 

diiringinya 

 
Dalam rangkap puisi ini, penyair menyifatkan sebaik-baik pendamping atau teman ialah qarin 

dalam dirinya yang sentiasa mendampingi dirinya. Ia disifatkan sebagai teman yang memberi 
nasihat dan mengadili dirinya. Bermakna, Qarin ialah kepada teman atau pendamping yang berada 

disamping diri manusia. Perbincangan berkaitan dengan aspek retorik dapat dihuraikan seperti 
berikut: 
 
Surah al-Nisa’ (Ayat 38) 

 وَمَن يَكُنِ الشَّيْطَانُ لَهُ قَرِيناً فسََآءَ قَرِيناً 
Dan sesiapa yang (mengambil) Syaitan itu menjadi kawannya, maka seburuk-buruk kawan ialah 
syaitan (al-Nisa’ 4: 38) 
 
a. Hiperbola 
 

Dalam konteks ayat ini, perkataan Qarin ialah kata sifat yang berunsurkan hiperbola dan ia 
ditujukan kepada syaitan (Sofi, 1995). Perkataan tersebut diulang dua kali dalam ayat dan ini 
menerangkan bahawa syaitan ialah teman yang paling buruk. Ia diperkukuhkan lagi menerusi kata 

kerja ساء yang tertera dalam ayat. 
Apabila diperhalusi pada struktur ayat ini, perkataan Qarin diungkapkan dua kali dengan 

tujuan memberikan penegasan terhadap penceritaan ayat. Ini kerana kekerapan atau pengulangan 
sesuatu perkataan merupakan satu daripada teknik penegasan dalam sesuatu penceritaan (al-
Hasyimi, 2008). Justeru, mesej yang ingin disampaikan dalam penceritaan ayat al-Quran ini 
membawa semua pembaca untuk menghayati konsep teman atau kawan secara hakikatnya. Secara 
dasarnya, Mahani dan Junainah (2009) menyuarakan bahawa teman ialah orang yang  rapat  dan  
intim,  boleh dipercayai, boleh dijadikan tempat bergantung, boleh menerima, berkongsi,  mengambil 
berat dan hampir dengan diri. 

Namun, konsep teman yang digambarkan dalam ayat al-Quran tersebut bertentangan dengan 
pengertian sebenar seorang kawan atau teman. Teman yang diterjemahkan dalam ayat ini 
hakikatnya ialah musuh dalam selimut. Kawan seperti ini tidak memberikan apa-apa kebaikan pada 
diri manusia malah menjadikannya jauh lebih buruk, keji dan jahat seperti syaitan. Kejahatan dan 
keburukan yang ada pada diri manusia membuatkan syaitan lebih suka untuk menjadi teman dan 
mendampingi diri manusia. Kesimpulannya, kekuatan hiperbola yang terserlah pada ayat tersebut 
dapat diperhalusi pada perkataan Qarin yang menguatkan aspek penceritaan ayat yang boleh 
diterjemahkan sebagai peringatan mesra dalam diri manusia….. 
 
Surah al-Zukhruf (Ayat 38) 
 

 حَتَّى إِذاَ جَآءَنَا قَالَ يَالَيْتَ بَيْنِي وَبيَْنكََ بعُْدَ المُشْرِقَيْنِ فَبِئسَْ القَرِينُ 
Sehingga apabila ia )yang terjerumus dalam kesesatan itu( datang kepada Kami )pada hari kiamat( ,

i dunia dahulu ada sekatan yangberkatalah ia )kepada Syaitannya(: "Alangkah baiknya )kalau d 
-memisahkan( antaraku denganmu sejauh timur dengan barat! Kerana )engkau( adalah sejahat

ahat temanj"  (al -Zukhruf  43: 38) 
 
a. Gaya bahasa celaan 

Sofi (1995) menyebut bahawa perkataan Qarin dalam ayat ini ialah fa’il yang dikhususkan 
dalam bentuk celaan. Qarin ialah fa’il bagi perkataan bi’sa dalam ayat tersebut. Perkataan yang 
dibuang dalam ayat ialah ganti nama أنت yang merujuk kepada Qarin. Al-Ghalayini (1912) ada 
menyebut bahawa ni’ma ialah lafaz yang mengandungi unsur pujian. Manakala bi’sa ialah lafaz yang 
dikhususkan kepada unsur celaan. Kedua-dua lafaz tersebut mengandungi unsur hiperbola. 

Perkataan Qarin dalam ayat tersebut mempamerkan satu gaya bahasa yang disebut sebagai 
gaya bahasa celaan. Kemukjizatan perkataan Qarin dapat dilihat melalui gaya bahasa ini. Perkataan 
Qarin dipadankan dengan perkataan bi’sa dan ia membawa maksud hiperbola. Hiperbola yang 
dimaksudkan ialah semua jenis Qarin iaitu syaitan adalah hina dan tercela. Ini menguatkan lagi 
makna bahawa Qarin ialah teman yang paling hina bagi manusia. Ia menjadi pengkhususan kepada 
syaitan khususnya Qarin bahawa ia teman paling jahat serta hina bagi manusia keseluruhan. 
Justeru, al-Quran menggunakan perkataan bi’sa untuk menunjukkan pengertian yang bersifat keji 
dan tercela. Maka, perkataan bi’sa menjadi kekuatan makna yang kukuh pada perkataan Qarin. 

3. Mudhil 
 

Semua syaitan adalah derhaka dan menyesatkan dari jalan lurus. Al-Fayruz Abadi (1973) 
menyebut bahawa syaitan disebut Mudhil, iaitu yang menyesatkan. Firman Allah:  

بِين   ضِل   مُّ  قَالَ هَذاَ مِنْ عَمَلِ الشَّيْطَانِ إِنَّهُ عَدُو  مُّ
“(Pada saat itu) Musa berkata: Ini adalah dari kerja syaitan, sesungguhnya syaitan itu musuh  
yang menyesatkan yang nyata (angkaranya)” (al-Qasas 28:15) 

 

Ibn Manzur (1999) menyebut bahawa perkataan Mudhil berasal daripada perkataan   ضل الشيئ
 bererti bermaksud menyesatkan. Oleh itu, boleh dikatakan Mudhil merujuk kepada sifat bagi ضلالا
syaitan. Dalam rangkap puisi Arab, Jarir (1986) menyebut:  

 

فما يهديه من هادي أضل  ومن  من يهده الله يهتد لا مضل له  
Dan siapa yang menyesatkan maka 

dia tidak diberikan petunjuk 
Siapa yang diberikan petunjuk 
tiadalah kesesatan padanya 

 
Rangkap puisi ini menjelaskan bahawa sesiapa yang diberikan petunjuk Allah, maka dia akan 

mendapat petunjuk Allah tersebut. Ia tidak akan menjadi penyesat kepada dirinya. Namun, 
sebaliknya jika sesiapa yang menyesatkan, maka dia tidak akan diberi petunjuk. Ini bermakna orang 
yang menyesatkan ialah orang yang tidak diberikan petunjuk. Perkataan Mudhil dalam rangkap ini 
menerangkan seseorang itu bersifat menyesatkan. Apabila ia menyesatkan seseorang, maka ia 
tidak menerima petunjuk Allah. Oleh yang demikian, ia boleh dikaitkan juga dengan syaitan yang 
bersifat sebagai penyesat dari jalan yang lurus kerana ia tidak diberikan hidayah dan petunjuk dari 
Allah. Perbincangan tentang aspek retorik dapat dibincangkan seperti berikut: 
 
a. Nazm 

Perkataan mudhil dalam ayat 15 dari surah al-Qasas merupakan rangkaian daripada 
perkataan sebelum dan selepasnya. Ia membentuk pengkhabaran cerita atau predikat dalam ayat 
tersebut. Seperti yang dijelaskan Abbas (1991), nazm merujuk kepada perkataan dan ayat yang 
mengandungi susunan teratur. Ia meliputi aspek sususan makna bagi perkataan atau lafaz dan 
sususan lafaz pada sebutan. 

Perkataan mudhil, aduww dan mubin yang tertera dalam ayat tersebut menunjukkan satu 
jalinan perkataan yang tepat. Ketiga-tiga perkataan ini menjelaskan sifat bagi syaitan. Ia membentuk 
kepelbagaian predikat yang memperincikan tentang syaitan. Perkataan mudhil menjadi predikat 
yang pertama diikuti dengan perkataan mubin ialah predikat yang kedua. Ia menerangkan bahawa 
mudhil dalam ayat al-Quran tersebut adalah sifat bagi syaitan.  

Perkataan aduww ialah predikat yang menjelaskan tentang syaitan dalam ayat al-Quran 
tersebut. Perkataan mudhil ialah predikat yang kedua namun, dalam masa yang sama ia adalah 
sifat bagi syaitan. Seterusnya, perkataan mubin ialah sifat yang kedua bagi syaitan. Kewujudan dua 
predikat dalam satu masa ini membentuk frasa yang memperincikan tentang diri syaitan. Kedua-
duanya ialah predikat dan sifat. Sekiranya perkataan mudhil digugurkan, ia sekadar menerangkan 
syaitan sebagai musuh yang nyata. Namun, perkataan mudhil menambahkan lagi hakikat syaitan 
bukan sebagai musuh malah sebagai penyesat. Itu yang dikatakan kepelbagaian predikat terhasil 
dari satu padanan perkataan dan membawa perincian kepada sesuatu cerita.   

Rentetan dari padanan perkataan tersebut menggambarkan dua kriteria utama yang terselit 
pada syaitan iaitu sebagai musuh dan penyesat. Ini kerana musuh dan penyesat ialah dua sifat 
sinonim. Syaitan disifatkan sebagai makhluk yang sentiasa bermusuh dengan manusia dan 
menjadikannya sebagai satu daripada musuh utama. Di samping itu, syaitan juga sentiasa berusaha 
dan tidak pernah mengalah untuk menyesatkan manusia dalam apa jua cara sekalipun.  
 
4. al-Nasih 

 
Syaitan berpura-pura memberi nasihat kepada manusia. Ia berbisik atau bercakap melalui 

lisan manusia yang dipercayai hingga manusia yakin itu nasihat yang jujur dari hati ke hati. Ibn 

Manzur (1999) menyebut bahawa al-Nasih berasal daripada kata dasar  َنصََح bererti nasihat, ikhlas. 
Oleh itu, boleh dikatakan al-Nasih merujuk kepada sifat bagi syaitan. Dalam rangkap puisi Arab, al-
Atahiyyah (1986) ada menyebut: 

 

 لا تكذبن فإنني  لك ناصح لا تكذبنه
Bagimu ialah penasihat jangan 

mendustakannya 
Jangan berdusta sesungguhnya 

aku 

 
Rangkap puisi ini dimulakan dengan satu pengakuan bahawa penyair adalah penasihat 

kepada dirinya. Perkataan nasih dalam rangkap menunjukkan seseorang itu bersifat sebagai 
penasihat. Perbincangan berkaitan dengan aspek retorik dapat dihuraikan seperti berikut: 
 
Surah al-A’raf (Ayat 21) 

 وَقَاسَمَهُمَا إِن ِي لَكُمَا لَمِنَ النَّاصِحِينَ 
Dan ia bersumpah kepada keduanya (dengan berkata): Sesungguhnya aku adalah dari mereka 
yang memberi nasihat kepada kamu berdua (al-A’raf 7:21) 
 
a. Uslub al-Khabari 
 

Perkataan  ِين ح   dalam ayat ialah satu pengkhabaran cerita. Bahjat (1998) menyebut النَّاص 

bahawa  ِين ح  ينِ  Ini bermakna .إنَِّ ialah predikat bagi partikel النَّاص  ح   .ialah satu pengkhabaran cerita النَّاص 

Melalui perkataan al-Nasih, partikel َِّإ ن berfungsi sebagai penegasan dalam sesuatu penceritaan. 
Berdasarkan ayat 21 dari surah al-A’raf, dapat dilihat perkaitan antara partikel tersebut dengan 

perkataan  ِين ح  ينِ  Partikel tersebut ialah penegas kepada .النَّاص  ح   yang menjadi predikat kepada النَّاص 
ayat al-Quran tersebut keseluruhan. Ia menegaskan bahawa sesungguhnya syaitan adalah 
penasihat kepada manusia kerana ia sumpah syaitan. Dapat difahami bahawa konteks ayat ini 
menerangkan pengakuan berani mati yang diungkapkan oleh syaitan. Pengakuan ini 
menggambarkan kesungguhan syaitan yang dalam usaha untuk menjadi penasihat kehormat 
kepada manusia di atas muka bumi ini.  

Oleh yang demikian, mesej tersirat di sebalik ayat ini menunjukkan bahawa nasihat yang 
diberikan kepada manusia ialah nasihat hanya yang berunsurkan sisa- sisa kejahatan. Panorama 
yang dipaparkan dalam ayat ini ialah adegan nasihat yang berlaku kepada Adam dan isterinya ketika 
di dalam syurga. Walaupun peristiwa ini telah berlaku pada sekian masa yang telah lalu, ia 
menunjukkan strategi halus syaitan untuk menghancurkan manusia dengan berperanan sebagai 
penasihat. Apa yang perlu diberi perhatian ialah sungguhpun syaitan menasihati manusia dengan 
nasihat yang berguna namun, di sebalik nasihat tersebut terselitnya muslihat jahat syaitan yang 
boleh diibaratkan ada musuh di sebalik batu.  
 
b. Al-Hazf wa al-Zikr 
 

Berbalik kepada struktur ayat tersebut, terdapat kesenian gaya bahasa yang boleh dihuraikan 
iaitu al-hazf wa al-zikr. Terdapat perkataan yang telah digugurkan dalam ayat iaitu perkataan nasih 
(penasihat). Perkara ini telah dinyatakan oleh Bahjat (1998).Pengguguran perkataan tersebut 
menjadi rahsia dan tanda tanya yang perlu dirungkaikan. Pada asalnya, ayat tersebut boleh 
diungkapkan seperti berikut: 
 

 وقاسمهما إني ناصح لكما لمن الناصحين
Dan ia bersumpah kepada keduanya (dengan berkata): Sesungguhnya aku adalah penasihat dari 

mereka yang memberi nasihat kepada kamu berdua 
 

Dalam hal ini, dapat dinyatakan bahawa pengguguran perkataan tersebut menunjukkan 
perihal sumpah setia yang telah diungkapkan oleh Iblis pada Allah. Lantas, sumpahan itu tidak 
hanya berhenti pada ketika itu sahaja. Malah, ia diwarisi dan diteruskan oleh kuncu-kuncunya iaitu 
jin dan syaitan untuk tidak pernah putus- putus menyesatkan manusia hingga ke hari kiamat. Atas 

sebab itu, perkataan nasih (penasihat) digugurkan dan ia sudah dilakarkan menerusi ungkapan al-
nasihin dalam ayat. 

Ungkapan al-nasihin jelas menggambarkan bahawa syaitan sememangnya tergolong dalam 
kalangan pemberi nasihat kepada manusia. Selain itu juga, manusia juga turut menjadi diperalatkan 
oleh syaitan dalam usaha menyalurkan benih-benih nasihat yang bertopengkan syaitan secara 
halus.  

 
 

KESIMPULAN 
 

Dalam perbincangan yang telah dikemukakan, al-Quran mempamerkan lafaz- lafaz berkaitan 
dengan syaitan menerusi pelbagai aspek secara umumnya yang melibatkan aspek akidah dan 
aspek sejarah atau kisah. Hasil dapatan terhadap semua lafaz tersebut memberikan kesimpulan 
bahawa syaitan ialah makhluk Allah yang amat memberikan kesan dan impak maksima terhadap 
keimanan manusia. 

Dari aspek retorik, semua lafaz yang berkaitan dengan ini dijustifikasikan dalam al-Quran 
kepada beberapa bentuk penggunaanya iaitu nazm, gaya bahasa hiperbola, gaya bahasa celaan, 
penceritaan dan pengguguran perkataan. Oleh itu, al-Quran telah mengaplikasikan pelbagai teknik 
untuk menyampaikan maksud ayat secara berkesan di sebalik lafaz tersebut. Pendekatan gaya 
bahasa, gambaran, susunan perkataan menghasilkan irama menusuk hati dan sebagainya 
menjadikan maksud tersurat dan tersirat dapat diterjemahkan serta memberi impak kepada jiwa 
pembaca.  

